EH Bildu Nafarroa talde parlamentarioari atxikitako foru parlamentari Eneka Maiz Ulaiar andreak 11-24/11-24-PES-00062 galdera egin du, idatziz erantzuteko. Hona hari erantzuteko Nafarroako Gobernuko Hezkuntzako kontseilariak ematen dion informazioa:
Nafarroako Foru Komunitatean eskola garraioaren zerbitzuaren antolaketa eta haren funtzionamendua, eta eskola-jantokirako banakako laguntzak arautzen dituen Hezkuntzako kontseilariaren maiatzaren 11ko 35/2022 Foru Aginduaren 2. artikuluarekin bat, ikasleek eskola garraioaz baliatzeko honako betekizun hauek bete behar dituzte:
 a) Haur Hezkuntzako bigarren zikloko, Lehen Hezkuntzako, Derrigorrezko Bigarren Hezkuntzako, Hezkuntza Bereziko, Lanbide Heziketa Bereziko, oinarrizko mailako heziketa zikloetako, Batxilergoko eta erdi mailako heziketa zikloetako ikasketak egitea, foru agindu honetan zehazten diren baldintzetan.
 b) Nafarroako Gobernuak ezarritako eskola zonifikazioaren arabera dagokion ikastetxe publikoan eskolatuta egotea (80/2019 Foru Dekretua, uztailaren 3koa, Nafarroako Foru Komunitateko Ikastetxe Publikoen Sarea berrantolatzen duena).
Puntu horren harira, adierazi behar da foru agindu bidez Lodosako udalerrian D ereduari (euskara) dagokion zonifikazioa aldatuko dela. Zonifikazio horrek, Lodosaz gain, honako hauek hartuko ditu barnean:
•
Sartaguda
•
Imas
•
Mendabia
•
Elizagorria
•
Azagra
•
Andosilla
•
Carcar
•
San Adrián
•
Sesma
Azkenik, ikasleak garraioaz baliatzeko azken betekizuna hauxe da: c) Ohiko bizilekua ikastetxea dagoen udalerria ez den beste batean izatea, eta bien arteko distantzia hiru kilometrotik gorakoa izatea, lerro zuzenean zenbatuta.
Aurrez azaldutakoa ikusita, eta oro har, erantzuna da udalerri horietako ikasleak eskola garraioaren onuradun izanen direla 2024/2025 ikasturterako.

